
Fundargerð 295. fundar 

sveitarstjórnar Flóahrepps 
 

Fundarstaður:  Þingborg  

Fundardagur:  mánudagur 8. apríl 2024 

Fundartími:  16:00-17:50 

Fundarmenn:   Árni Eiríksson oddviti 

Hulda Kristjánsdóttir, sveitarstjóri 
Walter Fannar Kristjánsson í fjarfundi 

Harpa Magnúsdóttir  

Hjalti Guðmundsson 

 
Árni Eiríksson oddviti setti fund, bauð fundargesti velkomna og leitaði athugasemda við fundarboð. 

Engar athugasemdir gerðar. Hulda Kristjánsdóttir ritaði fundargerð. 

    
1. Fundargerðir skipulagsnefndar  

Nr. 276, dags. 13.04.2024 

a) Flóahreppur og Árborg; Selfosslína 1; Breytt lega loftlínu SE1; 

Aðalskipulagsbreyting – 2311074 

Lögð er fram tillaga að breyttu aðalskipulagi Flóahrepps er varðar breytta legu raflínu 

innan aðalskipulags Flóahrepps og Árborgar. Landsnet ráðgerir að Selfosslína 1 (66 

kV) verði tekin niður á kaflanum frá núverandi tengivirki á Selfossi að mastri nr. 99 
sem er norðan við Hellisskóg, norðan Ölfusár. Í staðinn verði lagður 132 kV 

jarðstrengur. Nýr jarðstrengur mun í megindráttum liggja um Larsenstræti og fylgja 

nýrri legu Suðurlandsvegar norðaustan við Selfoss og fara um nýja brú yfir Ölfusá, 
fylgir þaðan Ölfusá til norðurs. Áætluð lengd jarðstrengs frá tengivirki á Selfossi að 

mastri nr. 99 er um 3 km. Framkvæmdinni verður áfangaskipt. Í fyrsta áfanga verður 

línan tekin niður frá tengivirki að mastri nr. 114. Síðari áfangar byggja á tilkomu 

nýrrar brúar yfir Ölfusá en línan verður hengd í brúna. Núverandi háspennulína og 
fyrirhugaður jarðstrengur liggja um Sveitarfélagið Árborg og Flóahrepp. Breytingin 

tekur því til dreifbýlis í Flóahreppi þar sem gert er ráð fyrir því að línan verði sett í 

jörð auk þess sem gerð er breyting á aðalskipulagi Árborgar sem nær til þéttbýlis á 
Selfossi og dreifbýlis beggja vegna Ölfusár, norðan og austan við Selfoss. Samhliða 

eru sveitarfélagsmörk innan aðalskipulags Flóahrepps leiðrétt í takt við skilgreind 

mörk sveitarfélaganna innan aðalskipulags Árborgar. Að öðru leyti en því sem hér er 
greint frá gilda skilmálar gildandi aðalskipulags. Framkvæmdin er tilkynningarskyld 

til Skipulagsstofnunar sem ákvarðar um matsskyldu, sbr. tl. 13.02 í viðauka 1 í lögum 

um mat á umhverfisáhrifum framkvæmda og áætlana nr. 111/2021. Samhliða 

aðalskipulagsbreytingu verður unnin matstilkynning og send til Skipulagsstofnunar. 
Skipulagsnefnd UTU gerir ekki athugasemd við framlögð gögn og samþykkir að 

tillagan verði kynnt í samræmi við 30. gr. skipulagslaga nr. 123/2010. Tillagan verður 

kynnt með auglýsingu sem birtist þann 14.3.24. 
 

Fyrir liggur tillaga sem er í kynningu að breyttu aðalskipulagi Flóahrepps er varðar 

breytta legu raflínu innan aðalskipulags Flóahrepps og Árborgar. Landsnet ráðgerir að 
Selfosslína 1 (66 kV) verði tekin niður á kaflanum frá núverandi tengivirki á Selfossi 

að mastri nr. 99 sem er norðan við Hellisskóg, norðan Ölfusár. Í staðinn verði lagður 

132 kV jarðstrengur. Nýr jarðstrengur mun í megindráttum liggja um Larsenstræti og 

fylgja nýrri legu Suðurlandsvegar norðaustan við Selfoss og fara um nýja brú yfir 
Ölfusá, fylgir þaðan Ölfusá til norðurs. Áætluð lengd jarðstrengs frá tengivirki á 

Selfossi að mastri nr. 99 er um 3 km. Framkvæmdinni verður áfangaskipt. Í fyrsta 

áfanga verður línan tekin niður frá tengivirki að mastri nr. 114. Síðari áfangar byggja 
á tilkomu nýrrar brúar yfir Ölfusá en línan verður hengd í brúna. Núverandi 

háspennulína og fyrirhugaður jarðstrengur liggja um Sveitarfélagið Árborg og 

Flóahrepp. Breytingin tekur því til dreifbýlis í Flóahreppi þar sem gert er ráð fyrir því 

að línan verði sett í jörð auk þess sem gerð er breyting á aðalskipulagi Árborgar sem 
nær til þéttbýlis á Selfossi og dreifbýlis beggja vegna Ölfusár, norðan og austan við 

Selfoss. Samhliða eru sveitarfélagsmörk innan aðalskipulags Flóahrepps leiðrétt í takt 

við skilgreind mörk sveitarfélaganna innan aðalskipulags Árborgar. Að öðru leyti en 
því sem hér er greint frá gilda skilmálar gildandi aðalskipulags. Framkvæmdin er 

tilkynningarskyld til Skipulagsstofnunar sem ákvarðar um matsskyldu, sbr. tl. 13.02 í 

viðauka 1 í lögum um mat á umhverfisáhrifum framkvæmda og áætlana nr. 111/2021. 

Samhliða aðalskipulagsbreytingu verður unnin matstilkynning og send til 
Skipulagsstofnunar. 

Sveitarstjórn Flóahrepps staðfestir að ofangreind tillaga er þegar í kynningu í 

samræmi við 30. gr. skipulagslaga nr. 123/2010 og birtist auglýsing þess efnis þann 
14.3.24 líkt og fram kemur í bókun skipulagsnefndar.   

Samþykkt með 5 atkvæðum 

Nr. 277, dags. 27.03.2024 

a) Stóra-Ármót L166274; Rannsóknarborun; HT-35; Framkvæmdaleyfi -2204060 

Þar sem meira en ár er liðið síðan framkvæmdaleyfi vegna borunar var gefið út er lögð 

fram að nýju umsókn frá Selfossveitum bs. vegna framkvæmdaleyfis. Í umsókninni 

felst beiðni um borun rannsóknarborholu í landi Stóra-Ármóts. Ekki liggur fyrir 
deiliskipulag sem gerir grein fyrir framkvæmdaheimildum er varðar boranir innan 

landsins. Málið var grenndarkynnt 24.5-28.6 2022 þar sem engar athugasemdir bárust 

vegna málsins. 
Skipulagsnefnd UTU mælist til þess við sveitarstjórn Flóahrepps að útgáfa 

framkvæmdaleyfis verði samþykkt á grundvelli 13. gr. skipulagslaga nr. 123/2010. Að 

mati nefndarinnar er ekki talin þörf á að grenndarkynna málið að nýju. 

 
Fyrir liggur að nýju umsókn frá Selfossveitum bs. vegna framkvæmdaleyfis þar sem 

meira en  ár er liðið síðan framkvæmdaleyfi vegna borunar var gefið út. Í umsókninni 

felst beiðni um borun rannsóknarborholu í landi Stóra-Ármóts. Ekki liggur fyrir 
deiliskipulag sem gerir grein fyrir framkvæmdaheimildum er varðar boranir innan 

landsins. Málið var grenndarkynnt 24.5-28.6 2022 þar sem engar athugasemdir bárust 

vegna málsins. 
Sveitarstjórn Flóahrepps samþykkir útgáfu framkvæmdaleyfis á grundvelli 13. gr. 

skipulagslaga nr. 123/2010 og fer ekki fram á að grenndarkynna málið að nýju. 

 Samþykkt með ? atkvæðum. 

b) Grímsskjól L236179; Stofnun smábýlalóða og landskipti; Deiliskipulag - 2403039 

Lögð er fram tillaga nýs deiliskipulags sem tekur til landskikans Grímsskjól L236179 

úr landi Hallanda í Flóahreppi. Svæðið skiptist í tvo hluta um Engjalæk sem þverar 

skikann. Á syðri skikanum eru afmarkaðar sex smábýlalóðir þar sem heimilt verður að 
stofna lögbýli, byggja upp bæjartorfur og stunda hvern þann búskap sem heimilt er á 

landbúnaðarlandi samkvæmt aðalskipulagi sveitarfélagsins. 

Skipulagsnefnd UTU mælist til þess við sveitarstjórn Flóahrepps að samþykkja 
deiliskipulagstillögu til kynningar og umsagna í samræmi við 40. gr. skipulagslaga nr. 

123/2010. Málið verði sérstaklega kynnt landeigendum aðliggjandi landeigna. 

 

Fyrir liggur tillaga nýs deiliskipulags sem tekur til landskikans Grímsskjól L236179 
úr landi Hallanda í Flóahreppi. Svæðið skiptist í tvo hluta um Engjalæk sem þverar 

skikann. Á syðri skikanum eru afmarkaðar sex smábýlalóðir þar sem heimilt verður að 

stofna lögbýli, byggja upp bæjartorfur og stunda hvern þann búskap sem heimilt er á 
landbúnaðarlandi samkvæmt aðalskipulagi sveitarfélagsins. 

Sveitarstjórn Flóahrepps samþykkir deiliskipulagstillögu til kynningar og umsagna í 

samræmi við 40. gr. skipulagslaga nr. 123/2010. Sveitarstjórn fer fram á að málið 

verði sérstaklega kynnt landeigendum aðliggjandi landeigna. Sveitarstjórn bendir á að 
sækja þarf sérstaklega um ljósleiðaratengingu en þar er ekki um lögbundið hlutverk 

sveitarfélagsins að ræða og ekki sjálfgefið að rými sé fyrir nýjar tengingar í kerfinu.  

 Samþykkt með 5 atkvæðum. 

c) Lækjarholt 3 L231163; Byggingarreitir gistihúsa og nafnabreyting lóðar; 

Deiliskipulagsbreyting - 2403040 

Lögð er fram tillaga deiliskipulagsbreytingar sem tekur til Lækjarholts 1 og 2. Í 

breytingunni felst uppfærsla á staðföngum auk þess sem skilgreindir eru 
byggingarreitir fyrir 7 gistihýsi í landi Lækjarholts 4. 

Skipulagsnefnd UTU mælist til þess við sveitarstjórn Flóahrepps að viðkomandi 

breyting á deiliskipulagi svæðisins verði samþykkt. Málið fái málsmeðferð á 

grundvelli 1. mgr. 43. gr. skipulagslaga nr. 123/2010 er varðar breytingar á 
deiliskipulagi. 

Fyrir liggur tillaga deiliskipulagsbreytingar sem tekur til Lækjarholts 1 og 2. Í 

breytingunni felst uppfærsla á staðföngum auk þess sem skilgreindir eru 
byggingarreitir fyrir 7 gistihýsi í landi Lækjarholts 4. 

Sveitarstjórn Flóahrepps samþykkir framlagða breytingu á deiliskipulagi svæðisis og 

að málið fái málsmeðferð á grundvelli 1. mgr. 43. gr. skipulagslaga nr. 123/2010 er 
varðar breytingar á deiliskipulagi. 

 Samþykkt með 5 atkvæðum. 

2. Afgreiðslufundur byggingarfulltrúa nr. 200, dags. 06.03.2024, nr. 201, dags. 20.03.2024 

og nr. 202, dags. 03.04.2024 

Lagðar fram til kynningar. 

3. Samþykktir um stjórn sveitarfélagsins Flóahrepps - Seinni umræða 

Fyrir liggja samþykktir um stjórn sveitarfélagsins Flóahrepps til síðari umræðu í sveitarstjórn. 
Fyrri umræða fór fram 18. apríl 2023. Helstu breytingar eru tengdar uppfærðum samþykktum 

byggðasamlaga, uppfærslur vegna breytinga á kosningalögum, lagfæringar á fastanefndum, 

stjórnum, samstarfs- og verkefnabundnum nefndum. Einnig er sú viðbót sett inn í 8. gr. um 

fundi sveitarstjórnar að þeir séu sendir út í beinu streymi ásamt því að fundum sveitarstjórnar 
er fjölgað í tvo í  mánuði.  

Sveitarstjórn Flóahrepps samþykkir framlagðar samþykktir um stjórn sveitarfélagsins 

Flóahrepps í síðari umræðu. 
 Samþykkt með 5 atkvæðum. 

4. Viðauki I við fjárhagsáætlun Flóahrepps 2024 

Fyrir liggur álit um færslu tryggingafræðilegs endurmats Brúar lífeyrissjóðs í bókum 
sveitarfélaga. Álitið tengist ákvörðun Alþingis frá árinu 2016 um að samræma lífeyrisréttindi á 

opinbera markaðnum við það sem gerist á almenna markaðnum. Skuldbinding Flóahrepps 

vegna þessa eru alls reiknaðar 8.256.347 kr sem bókast á fjárhagsárið 2024. 

Sveitarstjórn Flóahrepps samþykkir að gera viðauka I við fjárhagsáætlun 2024 til að mæta 
skuldbindingum launagreiðanda vegna lífeyrisréttinda starfsmanna hjá Brú lífeyrissjóði frá 

breytingum laga árið 2016 um samræmingu á lífeyrisréttindum á opinbera og almenna 

markaðnum. Viðauka I verður mætt með lækkun á eigin fé. Sveitarstjóra falið að ganga frá 
viðauka og senda inn til viðeigandi aðila.   

 Samþykkt með 5 atkvæðum. 

5. Fulltrúi í Öldungaráð Uppsveita og Flóa 

Fyrir liggur að skipa þarf fulltrúa í Öldungaráð Uppsveita og Flóa.  

Sveitarstjórn Flóahrepps samþykkir að skipa Höllu Kjartansdóttur sem aðalmann í Öldungaráð 

Uppsveita og Flóa út kjörtímabilið 2022-2026. Helena Hólm verður áfram varamaður í ráðinu. 

 Samþykkt með 5 atkvæðum. 
6. Sumarlokun skrifstofu 2024 

Fyrir liggur tillaga sveitarstjóra um sumarlokun skrifstofu Flóahrepps sumarið 2024. Tillagan 

gerir ráð fyrir lokun í þrjár heilar vikur ásamt frídegi verslunarmanna eða frá 15. júlí – 5. ágúst 
að báðum dögum meðtöldum. 

Sveitarstjórn Flóahrepps samþykkir ofangreinda tillögu um sumarlokun skrifstofu 2024. 

 Samþykkt með 4 atkvæðum.  

Hulda Kristjánsdóttir sat hjá við afgreiðslu málsins.  
7. Samningur um minkaveiði í Flóahreppi 2024  

Sveitarstjórn Flóahrepps ákvað á fundi sínum í ágúst 2023 að auglýsa eftir veiðimanni til 

hefðbundinnar minkaleitar í sveitarfélaginu vorið 2024. Samkvæmt reglum Flóahrepps um 
refa- og minkaveiði var auglýst eftir veiðimanni til að sinna hefðbundinni minkaleit og veiði í 

sveitarfélaginu. Auglýst var á heimasíðu Flóahrepps 12. mars 2024 og rann frestur til að sækja 

um út þann 5. apríl 2024. Sveitarstjóri hefur gengið til samninga við Eggert  Sigurþór 
Guðlaugsson og mun hann starfa á  tímabilinu 20. apríl – 20. júní við minkaveiði og vera til 

reiðu ef vandamál koma upp. Skilyrði er að ráðnir veiðmenn notist við minkahunda en einnig 

er heimilt að notast við gildruveiðar. 

 Lagt fram til kynningar. 
8. Samkomulag Flóahrepps og Kvenfélags Gaulverjabæjarhrepps 

Fyrir liggur samkomulag Flóahrepps og Kvenfélags Gaulverjabæjarhrepps sem undirritað var 

3. apríl 2024. Samkomulagið var kynnt og samþykkt á fundi Kvenfélags 
Gaulverjabæjarhrepps þann 25. mars 2024. Í samkomulaginu er kveðið á um að Kvenfélag 

Gaulverjabæjarhrepps afhendi eignarhlut sinn í félagsheimilinu Félagslundi upp á 8% (1/13 

hluta) til Flóahrepps. Kvenfélaginu eru gegn því tryggð endurgjaldslaus afnot af 
félagsheimilum, eða öðrum fasteignum sveitarfélagsins eftir því sem við á, fyrir menningar og 

féalgsstarf og að auki er tryggt að félagið hafi geymslustað fyrir sínar eigur. Í samkomulaginu 

kemur einnig fram að sveitarfélagið Flóahreppur lýsi því yfir að engar kröfur verða gerðar á 

Kvenfélag Gaulverjabæjarhrepps vegna reksturs og viðhalds hússins síðustu ár eða á komandi 
árum. 

Sveitarstjórn Flóahrepps ítrekar mikilvægi kvenfélaga og annarra félagasamtaka í 

sveitarfélaginu enda gegna þau lykilhlutverki í menningarstarfi sveitarfélagsins og 
samfélaginu. Lögð verður áhersla á að eiga áfram gott samstarf við kvenfélagið og styðja við 

starfsemi þess. Sveitarstjóra falið að þinglýsa undirrituðu samkomulagi. 

 Samþykkt með 5 atkvæðum.  

9. Skólaakstur 2024-2025 

Fyrir liggur að breytingar verða á þeim verktökum sem sinna skólaakstri á næsta skólaári þar 

sem einn verktaki hyggst ekki endurnýja samning. Gerðir voru samningar vegna fimm 

skólabíla síðasta sumar og var gildistími samninganna ýmist 1 eða 3 skólaár. Að auki var 
samið tímabundið um sjötta bílinn í janúar 2024 til að mæta breytingum á skólaakstri á miðju 

skólaári vegna fjölgunar nemenda.  

Sveitarstjórn Flóahrepps felur sveitarstjóra að kalla eftir upplýsingum um breytingar á 
akstursleiðum eða nemendafjölda sem getur haft áhrif á stærð skólabíla í samráði við 

skólastjórnendur og fræðslunefnd. Sveitarstjóra er jafnframt falið auglýsa eftir aðilum til að 

taka að sér skólaakstur á komandi skólaári og ganga frá samningum eftir því sem við á. 

Sveitarstjórn leggur áherslu á að leiðir séu sem hagkvæmastar útfrá rekstrarlegum forsendum 
ásamt því að huga þarf að tímalengd nemenda í skólabílum. 

 Samþykkt með 5 atkvæðum. 

10. Ósk um umsögn sveitarstjórnar vegna stofnunar lögbýlis í Galdramýri L223808 

Fyrir liggur ósk um umsögn sveitarstjórnar, dags. 5. mars 2024, um heimild til stofnunar 

lögbýlis í Galdramýri L223808. Fyrir liggur jákvæð umsögn Búnaðarsambands Suðurlands 

ásamt uppdrætti af viðkomandi landi.  
Sveitarstjórn Flóahrepps tekur jákvætt í áform umsækjenda um stofnun lögbýlis í Galdramýri 

og gerir ekki athugasemdir við stofnun lögbýlis sbr. 17. gr. jarðarlaga nr. 81/2004. 

Sveitarstjórn telur æskilegt að föst búseta fylgi stofnun lögbýlis.  

 Samþykkt með 5  atkvæðum. 
11. Bréf frá Fjarskiptastofu – Könnun á áformum  um uppbyggingu ljósleiðara aðgangsneta 

á þéttbýlisstöðum og í byggðakjörnum. 

Fyrir liggur bréf frá Fjarskiptastofu sem sent var á sveitarfélög. Í bréfinu er skorað á alla aðila 
sem hafa áform um uppbyggingu ljósleiðara-aðgangsnets fyrir árslok 2026 að senda 

Fjarskiptastofu upplýsingar um áformin. 

Sveitarstjórn Flóahrepps felur verkefnastjóra Flóaljóss, í samráði við sveitarstjóra, að svara 

könnun á áformum um uppbyggingu ljósleiðara-aðgangsneta og senda á Fjarskiptastofu í 
síðasta lagi 13. apríl 2024. 

 Samþykkt með 5 atkvæðum. 

12. Umsagnarbeiðni um mál nr. 0324/2024 – Selfosslína 1, breyting, tilkynning um 

framkvæmd 

Fyrir liggur umsagnarbeiðni úr Skipulagsgátt um mál nr. 0324/2024, Selfosslína 1, breyting, 

tilkynning um framkvæmd (tilkynning til ákvörðunar um matsskyldu).  

Sveitarstjórn Flóahrepps gerir ekki athugasemdir vegna máls nr. 0324/2024: Selfosslína 1, 
breyting, tilkynningu um framkvæmd (tilkynning til ákvörðunar um matsskyldu). 

Skipulagsfulltrúa falið að senda inn umsögn fyrir hönd Flóahrepps til Skipulagsstofnunar. 

 Samþykkt með 5 atkvæðum. 

13. Umsagnarbeiðni um geymslustað ökutækja vegna starfsleyfis til reksturs ökutækjaleigu 

Fyrir liggur beiðni um umsögn frá Samgöngustofu um geymslustað ökutækja í útleigu vegna 

umsóknar um starfsleyfi til reksturs ökutækjaleigu fyrir BHERO ehf., með geymslustað að 

Tjarnarstöðum, 803 Flóahreppi.  
Sveitarstjórn Flóahrepps tekur vel í umsagnarbeiðni um geymslustað ökutækja og felur 

sveitarstjóra að afla frekari gagna og upplýsinga um starfsemina og senda í kjölfarið umsögn.   

 Samþykkt með 5 atkvæðum. 
14. Áskorun til sveitarfélaga í tengslum við kjarasamninga 2024 

Fyrir liggur til kynningar áskorun til sveitarfélaga frá Sambandi íslenskra sveitarfélaga er 

varðar yfirlýsingu um stuðning ríkisstjórnarinnar og Sambands íslenskra sveitarfélaga vegna 

kjarasamninga sem voru undirritaðir þann 8. mars sl. Sveitarfélög eru hvött til að hækka ekki 
gjaldskrár fyrir árið 2024 umfram 3,5% og eru hvött til að endurskoða gjaldskrár ársins hafi 

þær hækkað meira. Í því samhengi sé sérstaklega horft til gjaldskráa er varða barnafjölskyldur 

og fólk í viðkvæmri stöðu. Í áskoruninni kemur einnig fram að útfærð verði leið til að 
skólamáltíðir grunnskólabarna verði gjaldfrjálsar frá og með ágúst 2024 til loka 

samningstímans. Þar er lagt upp með að kostnaðarþátttaka ríkisins verði 75% af núverandi 

gjaldskrá skólamáltíða. Áskorunin tekur einnig til húsnæðismála og mikilvægi öflugrar 

íbúðauppbyggingar þar sem sveitarfélög tryggi nægilegt framboð byggingarsvæða og lóða til 
skemmri og lengri tíma.  

Sveitarstjórn Flóahrepps fagnar gerð langtímakjarasamninga sem auka líkur á stöðugleika, 

bættu vaxtarstigi og lægri verðbólgu. Fyrirsjáanleiki í launahækkunum er að auki mikilvægur í 
rekstri og áætlanagerð sveitarfélaga. Sveitarstjórn tók ákvörðun á fundi 9. janúar 2024 að 

gjaldskrár vegna skólamáltíða, lengdrar viðveru í grunnskóla, fæðisgjalda í leikskóla og 

leikskólagjalda tækju ekki hækkunum skv. vísitölu neysluverðs þann 1. febrúar 2024. 
Sveitarstjórn Flóahrepps hefur þegar brugðist við ýmsum þáttum sem áskorunin tekur á og 

mun áfram hafa þessa þætti til hliðsjónar í öllum ákvörðunum sínum um gjaldskrárbreytingar. 

Sveitarstjórn Flóahrepps hvetur ríkið til að koma sem fyrst með útfærðar leiðir að 

gjaldfrjálsum skólamáltíðum. Varðandi húsnæðismál þá vinnur sveitarfélagið nú að 
deiliskipulagi fyrir íbúðabyggð við Þingborg sem mun skapa framboð lóða og auka á 

fjölbreytni í byggingarmöguleikum í sveitarfélaginu. Nokkuð framboð er af stærri 

íbúðarlóðum í sveitarfélaginu á svæðum sem skipulögð eru af einkaaðilum. 
 Samþykkt með 5 atkvæðum.  

15. Samþykkt fyrir Umhverfis- og tæknisvið Uppsveita bs. – Fyrri umræða 

Fyrir liggja til fyrri umræðu uppfærðar samþykktir fyrir Umhverfis- og tæknisvið Uppsveita 
bs. Helstu breytingar snúa að því að verið er að færa Seyruverkefnið sem var rekið innan 

Hrunamannahrepps inn í starfsemi byggðasamlagsins UTU og taka nýjar samþykktir miða af 

því. Einnig er gerð breyting á að ekki sé lengur skylda að sami aðili þurfi að vera í stjórn UTU 

og í skipulagsnefnd UTU.  
Sveitarstjórn Flóahrepps vísar umræðum um nýjar samþykktir fyrir Umhverfis- og tæknisvið 

Uppsveita bs. til síðari umræðu en telur eðlilegt að tekin verði dýpri umræða um mögulega 

aðild að hluta byggðsamlagsins.  
 Samþykkt með 5 atkvæðum. 

16. Hlutverk og framtíðarnotkun í Þingborg, Félagslundi og Gömlu Þingborg  

Á 294. fundi sveitarstjórnar var sveitarstjóra falið að afla frekari gagna um notkun, kostnað, 

framkvæmda- og viðhaldsþörf á fasteignunum Þingborg, Félagslundi og Gömlu Þingborg. 
Greining á ofangreindu er vel á veg komin en skoða þarf betur framkvæmda- og viðhaldsþörf 

á fasteignunum. Afgreiðslu og frekari umræðum um málið frestað til maí fundar 

sveitarstjórnar.  
 Samþykkt með 5 atkvæðum.  

 

Oddviti gerði stutt fundarhlé kl. 17:20-17:25 
 

17. Fundargerðir: 

a) Sveitarstjórnar Flóahrepps nr. 294, dags. 05.03.2024 

b) Framkvæmda- og byggingarnefndar Flóaskóla nr. 3, dags. 06.03.2024 
c) Fræðslunefndar nr. 149, dags. 19.03.2024 

Varðandi lið 1 undir málefnum Krakkaborgar bendir sveitarstjórn að mikilvægt sé að kalla 

eftir skoðunum foreldra varðandi hugsanlega breytingu á opnunartíma til að bregðast við 
styttingu vinnuvikunnar. Að auki bendir sveitarstjórn á að lokaákvörðun um fyrirkomulag 

er á hendi sveitarstjórnar að fenginni tillögu foreldraráðs og fræðslunefndar um málið. 

 Samþykkt með 5 atkvæðum. 
Sveitarstjórn fagnar jákvæðum niðurstöðum úr foreldrakönnun sem lögð var fyrir nýlega 

en könnunin sýnir heilt yfir miklar framfarir í leikskólastarfinu samanborið við síðustu 

foreldrakönnun sem lögð var fyrir 2022.   

d) Framkvæmda- og veitunefndar nr. 20, dags. 27.03.2024 
e) Svæðisskipulags Suðurhálendis nr. 27, dags. 27.02.2024 

Á fundi svæðisskipulagsnefndar Suðurhálendis var lögð fram tillaga að svæðisskipulagi 

Suðurhálendisins 2022-2042 eftir auglýsingu. Innan tillögunnar er mótuð framtíðarsýn 
fyrir Suðurhálendið um sterka innviði, umhyggju fyrir auðlindum, ábyrga nýtingu 

auðlinda, aðgerðir fyrir loftslagið og góða samvinnu. Tillögunni fylgir greinargerð um 

landslagsgreiningu fyrir Suðurhálendi, sem er fylgirit svæðisskipulagsins. Tillagan nær 

yfir hálendishluta sveitarfélaganna Skaftárhrepps, Mýrdalshrepps, Rangárþings eystra, 
Rangárþings ytra, Ásahrepps, Skeiða- og Gnúpverjahrepps, Hrunamannahrepps, 

Bláskógabyggðar og Grímsnes- og Grafningshrepps. Auk þeirra hafa sveitarfélögin 

Flóahreppur og Árborg tekið þátt í verkefninu. Tillagan var auglýst frá 15. nóvember 2023 
til og með 19. janúar 2024. Athugasemdir og umsagnir bárust við tillöguna og eru þær 

lagðar fram við afgreiðslu málsins eftir auglýsingu auk samantektar á andsvörum og 

viðbrögðum svæðisskipulagsnefndar fyrir Suðurhálendið. 
Sveitarstjórn Flóahrepps samþykkir fyrirliggjandi tillögu að svæðisskipulagi 

Suðurhálendis 2022-2042.  

 Samþykkt með 5 atkvæðum.  

f) Stjórnar Markaðsstofu Suðurlands nr. 6, dags. 05.02.2024 og nr. 7, dags. 04.03.2024 
g) Faghóps um ferðamál dags. 14.02.2024 

h) Stjórnar Samtaka orkusveitarfélaga nr. 69, dags. 23.02.2024 

i) Stjórnar Brunavarna Árnessýslu nr. 17, dags. 15.02.2024, nr. 18, dags. 29.02.2024 og nr. 
19, dags. 26.03.2024 ásamt ársreikningi vegna 2023 

j) Stjórnar Bergrisans nr. 70, dags. 26.02.2024 

Varðandi lið 4 í fundargerð, gjaldskrá Bergrisans, þá samþykkir sveitarstjórn Flóahrepps 
fyrirliggjandi gjaldskrá vegna stuðningsfjölskyldna og notendasamninga.  

 Samþykkt með 5 atkvæðum.  

k) Stjórnar Byggðasafns Árnesinga nr. 9, dags, 16.10.2023, nr. 10, dags. 06.11.2023 og nr. 

11, dags. 11.03.2024 ásamt ársreikningi vegna 2023 
l) Stjórnar byggðasamlags UTU nr. 106, dags. 13.03.2024 og nr. 107, dags. 27.03.2024 

m) Vegna hringvegar (1) um Ölfusá – samræming veitulagna nr. 3, dags. 16.03.2024 

n) Stjórnar Sambands íslenskra sveitarfélaga nr. 945, dags. 28.02.2024 og  nr. 946, dags. 
15.03.2024 

o) Stjórnar Tónlistarskóla Árnesinga nr. 210, dags. 22.03.2024 ásamt ársreikningi vegna 

2023 

p) Heilbrigðisnefndar Suðurlands nr. 234, dags. 21.03.2024 ásamt ársreikningi vegna 2023 
q) Stjórnar Sorpstöðvar Suðurlands nr. 324, dags. 02.04.2024 

18. Efni til kynningar 

a) Frá Umhverfis- orku- og loftslagsráðuneytinu: Ábyrgð á ráðstöfun aukaafurða úr dýrum 

b) Frá Forsætisráðuneytinu: Kynning á dagskrá í tilefni af 80 ára afmæli lýðveldisins 2024 

c) Aðalfundur Markaðsstofu Suðurlands 19. apríl 2024 og framboð til stjórnar  

d) Frá Brunavörnum Árnessýslu – Til upplýsinga vegna slökkvitækjaþjónustu í dreifbýli í 

Árnessýslu 

e) Áskorun frá Umboðsmanni Barna: Bætt hljóðvist í leik- og grunnskólum 

f) Frá Háskólafélagi Suðurlands: Atvinnubrú – auðlindir samfélagsins 

g) Loka framvinduskýrsla vegna ytra mats Flóaskóla 

h) Aðalfundur Háskólafélags Suðurlands 23. apríl 2024  

Sveitarstjórn Flóahrepps tilnefnir Huldu Kristjánsdóttur til setu á aðalfundi Háskólafélags 

Suðurlands 2024. 

 Samþykkt með 5 atkvæðum. 

i) Ársreikningur Samtaka orkusveitarfélaga 2023 

j) Stóri plokkdagurinn 28. apríl 2024 

k) Umsókn í verkefnið Margar hendur vinna létt verk 

l) Glærur og punktar frá íbúafundi sveitarstjórnar 26. mars 2024 

m) Íslensku menntaverðlaunin 2024 – Óskað eftir tilnefningum 

n) Frá Mennta- og barnamálaráðuneytinu – Dreifibréf vegna undanþágu til lausráðningar 

starfsmanna til kennslustarfa, frá 1. apríl 2024 og fyrir skólaárið 2024-2025 

o) Ársskýrsla Byggðasafns Árnesinga 2023 

p) Frá Umhverfis- orku- og loftslagsráðuneytinu: Ákall eftir sjónarmiðum vegna 

endurskoðunar laga um verndar- og orkunýtingaráætlun 

q) Frá nefnda- og greiningarsviði Alþingis: Til umsagnar mál nr. 143 um málefni aldraðra 

(réttur til sambúðar) 

r) Næsti fundur sveitarstjórnar verður þann 7. maí kl. 16:00 í Þingborg og aukafundur 

sveitarstjórnar í tengslum við samþykkt ársreiknings 2023 verður þann 14. maí kl. 16:00 í 

Þingborg.  

Samþykkt með 5 atkvæðum.  

 

 

 

Árni Eiríksson  (sign)    Hulda Kristjánsdóttir  (sign) 
Walter Fannar Kristjánsson (sign)   Harpa Magnúsdóttir  (sign)  

Hjalti Guðmundsson (sign) 


